
 

 

 
 

Pou Piblikasyon Imedya: 20/12/2018  GOUVÈNÈ ANDREW M. CUOMO 
 
 
GOUVÈNÈ CUOMO ANONSE YO FINI ALÈ AVÈK GICHÈ DWA PASAJ SAN LAJAN 
KACH YO NAN TOUT BARYÈ DWA PASAJ AK PRI FIKS YO SOU THRUWAY ETA 

NEW YORK A  
  

Anplasman Spring Valley ak New Rochelle yo fini nan dat yo te sible a pou 
konvèti toulèsèt baryè ak pri fiks Thruway a an gichè dwa pasaj san lajan  

kach disi fen 2018  
  
Baryè ak pri fiks yo pote plis pase 40 pousan nan revni dwa pasaj sou Thruway a 

chak ane  
  

Yo planifye pou sistèm tikè Thruway a vin konplètman san lajan kach disi fen 
2020  

  
  
Jodi a Gouvènè Andrew M. Cuomo te anonse enstalasyon gichè dwa pasaj san lajan 
kach nan tout baryè dwa pasaj ak pri fiks yo sou Thruway Eta New York a fini kounye a. 
Avèk gichè dwa pasaj san lajan kach k ap fonksyone kounye a nan anplasman Spring 
Valley ak New Rochelle yo, konvèsyon toulèsèt baryè yo make yon etap enpòtan nan bi 
Gouvènè a ki se konvèti tout Thruway Eta New York a nèt an dwa pasaj san lajan kach 
disi fen 2020.  
  
“Dwa pasaj san lajan kach ap ede transfòme enfrastrikti transpò eta nou an epi kreye 
yon sistèm otowout modèn, ki mache byen epi ki reponn bezwen vwayajè nou yo nan 
21yèm syèk la”, Gouvènè Cuomo te deklare. “Nouvo baryè san lajan kach sa yo pral 
soulaje blokis pou plizyè milyon otomobilis chak ane epi ede ranfòse ekonomi rejyon an 
gras a plis aksè a kominote lokal yo.”  
  
“Kòm yon moun ki te grandi nan yon kominote kote rete nan dwa pasaj te fè pati lavi 
toulejou, mwen konnen dwa pasaj san lajan kach la pral fè chofè yo ekonomize yon 
kokennchenn kantite tan”, Gouvènè Adjwen an Kathy Hochul te deklare. “Avèk 
achèvman gichè dwa pasaj san lajan kach nan anplasman dwa pasaj ak pri fiks yo, nou 
sou chimen vin san lajan kach nan tout eta a disi 2020 pou garanti deplasman pi efikas 
pou vwayajè yo toupatou nan eta a.”  
  
Gichè dwa pasaj san lajan kach yo te anonse an Jen 2018, fin operasyonèl nèt kounye 
a nan toulèsèt baryè dwa pasaj ak pri fiks Thruway a. Baryè ki annapre yo pa aksepte 
peman an lajan kach ankò:  

• Pon Gov. Mario M. Cuomo a (I-87/I-287)  
• Pon Nò ak Sid yo sou Grand Island (I-190)  
• Baryè Dwa Pasaj Harriman nan (I-87)  
• Baryè Dwa Pasaj Yonkers la (I-87)  

• Baryè Dwa Pasaj Spring Valley a (I-87 - Veyikil Komèsyal Sèlman)  
• New Rochelle (I-95)  

  
An 2017, plis pase 109 milyon veyikil te pase sèt baryè ak pri fiks Thruway a, sa ki te 
pote plis pase 40 pousan nan revni dwa pasaj Thruway a. Yo prevwa konvèsyon pou 
pase a gichè dwa pasaj san lajan kach yo pral pèmèt vwayajè yo ekonomize anviwon 
200 minit chak ane. 
  
Kounye a otomobilis k ap pase pa sèt baryè ak pri fiks yo sou Thruway a pral kondwi 
anba yon pasrèl ki gen detektè ak kamera modèn k ap li etikèt E-ZPass yo epi pran imaj 
plak lisans yo pou veyikil yo pa gen pou kanpe pou peye dwa pasaj la ankò.  
  
Veyikil ki gen etikèt E-ZPass yo ap peye otomatikman epi y ap pran foto plak lisans 
veyikil ki pa gen etikèt E-ZPass yo epi yo pral voye yon bòdwo dwa pasaj bay 
pwopriyetè ki anrejistre a pou chak veyikil. Kliyan ki peye apati Dwa Peyaj yo pa Lapòs 
yo pral peye menm tarif peyaj ak kliyan ki te peye ak lajan kach anvan sa yo, epi kliyan 
E-ZPass ki gen kont New York yo pral kontinye resevwa yon rabè senk pousan. 
  
Direktè Egzekitif pa Entèrim Otorite Thruway, Matthew J. Driscoll, te deklare, 
“Prèske mwatye nan plis pase 268 milyon otomobilis yo ki konte sou Thruway a pou rive 
nan destinasyon yo chak ane pa gen pou rete ankò nan yon gichè dwa pasaj pou peye 
dwa pasaj yo, sa ki akselere deplasman yo epi soulaje blokis. Amezi tranzisyon a 
sistèm dwa pasaj san lajan kach la ap kontinye jiska fen 2020, nou ankouraje otomobilis 
yo pou yo enskri pou E-ZPass, jan ki pi fasil ak pi ekonomik la pou peye dwa pasaj sou 
Thruway a ak toupatou nan eta a.”  
  
Manm Asanble Steven Otis te deklare, “Mwen anchante wè pwogrè k ap fèt yo pou 
pote dwa pasaj san lajan kach nan tout zòn nan Eta New York State ak amelyorasyon 
envestisman sa yo nan enfrastrikti nou an pral pote pou vwayajè yo ak rezidan yo. Depi 
lè mwen te antre nan Asanble a m ap ankouraje eliminasyon baryè dwa pasaj yo nan 
New Rochelle. Nouvo sistèm dwa pasaj san lajan kach la pral amelyore sikilasyon an 
epi redui polisyon lè a ak bwi pou rezidan yo nan New Rochelle ak Larchmont. Mèsi 
Gouvènè Cuomo ak Otorite Thruway a dèske yo fè dwa pasaj san lajan kach la yon 
priyorite pou tout eta a epi dèske yo konvèti gichè dwa pasaj New Rochelle la alè.”  
  
Manm Asanble Amy Paulin te deklare, “Sa ankouraje mwen lè mwen wè Otorite 
Thruway a atenn objektif li nan fè envestisman enfrastrikti ki nesesè yo pou ogmante 
dwa pasaj san lajan kach. Dwa pasaj san lajan kach la pote amelyorasyon nan 
sikilasyon, yon fren nan degajman, ak yon rediksyon nan polisyon lè a, san pale de 
rediksyon estrès ak fristrasyon pou chofè yo nan lè ki gen plis sikilasyon yo.”  
  
George Latimer, Egzekitif Konte Westchester, di konsa, “Mwen anchante wè dwa 
pasaj san lajan likid vini sou Interstate 95 nan New Rochelle. Se yon kado fèt fendane 
mwen sètènman byen akeyi, poutèt se te yon mezi mwen t ap pouse depi lontan lè 
mwen te Manm Asanble Eta New York la ak Senatè Eta a. Sa pral soulaje rezidan ki 
toupre yo nan New Rochelle, Larchmont ak Mamaroneck anba blokis la nan gichè dwa 
pasaj yo ki jenere polisyon nan lè a pou moun ki rete bò I-95. L ap finalman elimine 
eksè sikilasyon ki bouche lari ki toupre yo depi chofè yo kite I-95 pou chèche lòt wout. 
Mwen fè Gouvènè a ak Otorite Thruway Eta New York la konpliman dèske yo akonpli 



 

 

sa. Mwen pa ka tann pou m pwofite sistèm san lajan kach la pwochen fwa m ap sou 
95.”  
  
Majistra New Rochelle la Noam Bramson te di, “Dwa pasaj san lajan kach la pral 
amelyore ni sikilasyon an ni kalite lè a nan rejyon nou an -- yon avantaj pou otomobilis 
yo kou rezidan yo. Mwen fè Administrasyon Cuomo a konpliman dèske li fini 
amelyorasyon enpòtan sa a nan enfrastrikti transpò nou an.”  
  
Sipèvizè Komin Mamaroneck lan Nancy Seligson te deklare, “Sa fè m plezi anpil 
pou wè dwa pasaj san lajan likid ap parèt sou Thruway a. Dwa pasaj san lajan kach la 
ofri plis fasilite deplasman epi redui konsekans yo sou anviwònman an veyikil yo 
genyen sou kalite lè a kòm sikilasyon an pa gen pou fè liy oswa chita bò gichè dwa 
pasaj yo ankò. Mèsi Gouvènè Cuomo ak Otorite Thruway a pou amelyorasyon sa a nan 
enfrastrikti transpò nou an.”  
  
Jan Gouvènè a te anonse li nan diskou sou Eta Leta a an 2018 la, Thruway a pral pase 
a sistèm dwa pasaj san lajan kach la nèt disi fen 2020. Otorite Thruway a ankouraje tout 
chofè yo enskri pou E-ZPass. Tout chofè yo, kèlkeswa rezidans yo, kapab enskri pou 
yon kont E-ZPass New York nan www.E-ZPassNY.com; nan Sant Sèvis Kliyantèl E-
ZPass yo; oswa lè yo rele Sant Sèvis Kliyantèl E-ZPass lan Gratis (E-ZPass Toll Free 
Customer Service Center) nan 1-800-333-TOLL (8655). Yo ka achte etikèt E-ZPass On-
the-Go yo nan 26 Zòn Sèvis Thruway toupatou atravè sistèm lan epi nan plis pase 800 
lokal toupatou nan eta a, sa gen ladan sèten makèt ak boutik, nan biwo gouvènman ak 
nan biwo DMV eta a ap jere yo, ak nan sèten liy dwa pasaj an lajan kach ki nan sistèm 
917 kilomèt Thruway a.  
  
Yo sèvi avèk Dwa Pasaj pa Lapòs (Tolls By Mail) pou fè kòlèk peman dwa pasaj moun 
sa yo ki pa gen E-ZPass. Yo egzije otomobilis yo pou mentni enfòmasyon adrès yo ajou 
ak Depatman Veyikil Motorize a (Department of Motor Vehicles). Chofè yo ki resevwa 
yon bòdwo kapab peye li sou entènèt an kèk ti etap sou sit wèb Peyaj Pa Lapòs la 
(www.tollsbymailny.com), pa lapòs oswa nan telefòn. Pami opsyon peman yo gen chèk, 
kat kredi oswa retrè dirèk sou yon kont labank. Kliyan yo ki rele **826 apati laplipa 
telefòn mobil yo pral resevwa yon mesaj tèks ki gen yon lyen pou ale sou sit entènèt 
Peyaj pa Lapòs lan, ak enfòmasyon sou kijan pou yo kreye yon kont “Peye Peyaj 
Kounye A” (Pay Toll Now).  
  
Yo ankouraje kliyan E-ZPass yo anrejistre pou Alèt Mobil (Mobile Alerts) pou yo 
resevwa imèl ak/oswa mesaj tèks sou enfòmasyon enpòtan konsènan kont E-ZPass 
yo. Yo voye avètisman pou balans ki ba, peman ki echwe, renouvèlman ki reyisi, 
ogmantasyon montan renouvèlman, e ekspirasyon metòd peman. Kliyan yo ka monte 
sou kont yo nan www.e-zpassny.com, ale nan Profil Kont (Account Profile), e chwazi 
resevwa Alèt Mobil. Kliyan yo dwe gen yon adrès imèl ak/oswa nimewo telefòn selilè ki 
sous lis sou kont yo.  
  

###  

